
GOUVÈNÈ CUOMO SIYEN PWOJÈ-LWA POU DEZIYEN YON PÒSYON NAN WOUT 7 KÒM OTOWOUT 
MEMORYAL JENERAL JAMES KENNEY 

 
Jodi a, Gouvènè Andrew M. Cuomo te siyen pwojè-lwa pou deziyen yon pòsyon Wout 7 ki nan Vilaj 
Pittstown nan Konte Rensselaer kòm Otowout Memoryal Jeneral Brigad James Kenney.  
 
Gouvènè Cuomo di konsa, “Jeneral Brigad Kenney se te yon gason ameriken ki te travay avèk pasyon 
pandan tout lavi li pou pwoteje ak bati nasyon nou an. Li te kòmanse karyè militè li pi bonè pase pifò 
moun ki te gradye nan lekòl segondè, epi li te kontinye travay pou amelyore kominote li anpil ane apre li 
te pran retrèt ofisyèl li. Jeneral Brigad Kenney pa t janm sispann travay pou ede lòt moun, epi mwen bat 
bravo pou moun ki t ap sipòte pwojè-lwa a poutèt yo pran devan pou chanje non pòsyon Wout 7 sa a 
pou selebre sèvis Jeneral Brigad la.” 
 
Kenney, yon sitwayen Vilaj Hoosick pandan tout lavi li, te kòmanse karyè militè li lè li te gen laj 15 ane, 
anvan li te gradye nan ansyen Walter A. Wood Memorial High School, lè li te antre nan Lagad New York, 
ak lè li te sèvi kòm yon manm jouk lè li te antre nan Lamarin Etazini nan dat 6 novanm 1945. Kenney te 
yon etidyan nan Siena College nan moman anwolman li nan Lamarin, epi li te pase prèske dezan nan 
travay aktif li anvan li te pran dechaj onorab nan branch lan anvan anwolman imedyat li nan Lagad 
Nasyonal Fòs Lame New York kote li te sèvi jouk nan ane 1977.  Li te travay pou Divizyon Zafè Fòs Lame 
ak Zafè Naval Eta New York, kote li te jwenn pwomosyon Jeneral Brigad. Apre sèvis li nan Lagad 
Nasyonal Fòs Lame, Jeneral Brigad Kenney te anwole nan Rezèv Fòs Lame kote li te afekte nan inite sèvis 
prensipal kòm Kòmandan, pètèt li te pran retrèt li nan pozisyon sa a ak nan sèvis militè nan dat 6 
desanm 1987.  
 
Pou sèvis onorab li, Kenney te resevwa Meday Viktwa Dezyèm Gè Mondyal, Meday Sèvis Onèt,  ak 
Meday Kòmannman Fòs Lame, Meday Kokennchenn Sèvis Eta New York, Meday ki gen Aparèy pou 
Rezèv Fòs Lame, Meday Kòmannman Fòs Lame Eta a, Meday Sèvis Long ak Onèt pandan 35 Ane,  Meday 
Twa (3) Dyaman pou Sèvis ak Èd pou Otorite Sivil, Meday Rekritman Eta a, epi, plizyè riban Lagad New 
York. Kenney te patisipe nan kominote a tou. Li te yon manm Benevolent and Protective Order of the 
Elks, the American Legion, National Guard Association, National Rifle Association, Town of Hoosick 
Rescue Squad, Hoosick Planning Board, ak, Immaculate Conception Church, pami lòt yo. 

Senatè Roy McDonald di konsa, “Nan Jounen Memoryal la pou rive nan jounen Endepandans lan, nou 
bay lonè pou memwa sakrifis manm sèvis fòs lame nou yo te fè.  Otowout sa a ki dedye pou Jeneral 
Brigad James Kennedy, ap toujou rete yon souvni pou kokennchenn sèvis li ansanm avèk yon souvni pou 
angajman ak devouman anpil lòt Veteran Konte Rensselaer.” 
 
Manm Asanble Tony Jordan di konsa, “Sa a se yon pyès pwojè-lwa ki enpòtan pou kominote a, epi mwen 
kontan poutèt Gouvènè a te siyen li.” 

